
NUUSKRUMMELS                    05 Mei 2022 

 
Goeie môre! 
 
As ek maar net maerder was, sou ek ‘n goeie lewe geniet het. As ek maar net ryker was sou my 
lewe soveel makliker gewees het. As die kinders net eers uit die huis uit is, kan ek weer begin 
lewe. As ons net Kaap toe kon trek, sal ek gelukkig wees. As my vel net beter gelyk het, sou ek 
meer selfvertroue kon hê. As ek net iemand kan kry waarmee ek kon trou, sal my lewe 
uitsorteer wees. As ek net nie so ‘n veeleisende beroep gehad het wat soveel van my tyd 
opneem nie, as my beroep bestand was teen afdankings dan sou ek ‘n goeie lewe gehad het. 
As ek maar net… 
 
Ek het gevind dat die goeie lewe begin nie wanneer omstandighede verander nie, maar 
wanneer ons gesindheid teenoor ons omstandighede verander. 
Hoor wat leer Paulus ons: “ Moet oor niks bekommerd wees nie, maar bid oor alles. Vra alles 
wat julle nodig het van God, terwyl julle hom dank vir alles wat Hy doen. En God se vrede, wat 
meer is as wat ‘n mens dink, sal oor julle harte en gedagtes die wag hou omdat julle aan 
Christus Jesus verbonde is” - Filippense 4:6-7 
 
Dankbaarheid is om doelbewus bewus te wees van die voordele van die lewe. Dit is die heel 
grootste deug. Studies het hierdie emosie aan ‘n verskeidenheid positiewe uitkomste verbind. 
Dankbare mense is geneig om meer empatie te hê en ander mense vinniger te vergewe. 
Dankbare mense is geneig om ‘n meer positiewe uitkyk op die lewe te hê.  
 
Dankbare mense is minder jaloers, minder materialisties en minder selfsugtig. Dankbaarheid 
versterk ons selfbeeld en verhoudings, verhoog die gehalte van ons slaap en verleng ons lewe. 
As dit in pilvorm gekom het sou dit ‘n wonder-geneesmiddel gewees het.  
 
Dankbaarheid lei ons weg van die “as ek maar net” leefstyl na ‘n wonderlike vallei van 
ALREEDS. Ons angstige harte se: “Here, as ek maar net dit of dat gehad het, sou alles beter 
wees.” Die dankbare hart se: “Here U het ALREEDS vir my dit en dat gegee. Dankie Here.” 
 
Wanneer jy jou seëninge tel, gryp bekommernis sy sak en gly by die agterdeur uit. Fokus meer 
op wat jy het en minder op wat jy nie het nie.  
 
Groete en wees goed vir jouself. 
Lynette Beer 
Bron (Facebook https://www.facebook.com/seedsofinspiration 

 

 
  

https://www.facebook.com/seedsofinspiration


 

 
Ons nooi al ons jeug uit na die  

praise & Worship aand,  
Vrydag 6 Mei by die  

Kruiskyk Familie Sentrum, Helderberg. 

 
 
 
 
 
 
 
 
 
 
 
 
 
 
 
 
 



 
Jy kan ook jou dankoffer en bydraes vir die gemeente deur die 
ZAPPER selfoon toepassing gee. Vir meer inligting of navrae:  

Charlene @ 021 853 5991 

 
 
 
 
 
 
 
 
 
 
 
 
 
 
 
 
 
 

DANKOFFERS / BYDRAES 
 
 
 
 
 
 
 
 
 
 
 

 

 
GEBEDSVERSOEKE 
Ek wil jou uitnooi om gebruik te maak van die platforms wat beskikbaar is om jou gebedsversoek te plaas:  
 
1. WhatsApp na Lémari Fourie  - 0826929086 
2. E-pos na die kerkkantoor admin@lourensrivier.co.za 
3. Posbus buite kerkkantoor se deur  
 
Ek verseker jou, dat ons nie een versoek nalaat nie en dat ons gereeld vir elkeen bid. As jy nie besonderhede van 
jou versoek wil gee nie, is dit heeltemal in orde. Die Liewe Heer ken jou omstandighede. Al wat ons vra, is net ‘n 
naam of selfs ‘n briefie wat lui: "Bid vir my vir werk. Van A"  
 
Vir enige navrae, kontak my gerus!  
Liefde en seënwense,  
Lémari Fourie 
Aanbiddingsbediening / lemaribkkr@gmail.com / Tel: 0826929086 

Lourensrivier Gemeente 
ABSA (Strand) 

Takkode:  334-312 
Reknr.  420 580 231 
Betalingsbewys asb. 

 Aan: fin@lourensrivier.co.za 
 

SEMINAAR 
 

Ds. Chris Bester bied in 
Meimaand ‘n Evangelie 
Getuienis Seminaar aan. 

Bespreek nou om jou 
plek te verseker. 

 
Saterdag 14 Mei  

08:45-13:00 
NGK Lourensrivier-

Strand 
 

Bespreek by die 
Kerkkantoor 
0218535991 

mailto:admin@lourensrivier.co.za
mailto:lemaribkkr@gmail.com


 
 
 

 

 

 

 

 

 

 

 

 

 

Geen wapen wat gesmee word  

om jou aan te val, sal iets uitrig nie; 

elkeen wat vals teen jou getuig, sal gestraf word.  

Dit is hoe Ek, die Here, vir my dienaars sorg.  

Ek laat geregtigheid aan hulle geskied, sê die Here. 

Jesaja 54:17 



 
 
 
 
 
 
 
 
 
 

 
 
 
 
 
 
 
 
 
 
 
 
 
 
 
 

 
 
 
 
 
 
 

VOORBIDDING 
 

 Ds. Chris Bester vir sy boodskap 
 Ds. Petrie se boodskap - Huis Jan Swart (nagmaal) 
 Voorbidding vir Marie vd Spuy vir gesondheid 
  
Ons innige meegevoel 
 Susan Strydom met die afsterwe van haar Moeder 
 Familie van Nico Mostert wat oorlede is. 
  

 

DAGBOEK  
VIR DIE WEEK 

 
Saterdag 07 Mei 

Kersmarkte  
keuring vir uitstallers 

 
Sondag 08 Mei 
MOEDERSDAG 
09:00 Erediens 
ds. Chris Bester 

09:00 Kinderkerk 
17:30 Lifeline Jeug 

 
 09:00 Ds. Petrie by Huis Jan 

Swart - Nagmaal 
 

Maandag 09 Mei 
Rapha Vroue  

  
Dinsdag 10 Mei 

18:00 Veritas Bybelskool 
  

Woensdag 11 Mei 
08:00 Snr Manne 
09:00 Bidgroep 

   
Vrydag 13 Mei 

05:30 Sakemanne 
06:00 Mannegroep 

  
Sondag 15 Mei 
09:00 Erediens 

09:00 Kinderkerk 
17:30 Lifeline Jeug 

  

 



WAT GEBEUR WAAR? 
  

 
 
 
 
 
 
 
 
 
 
 
 
 

 
 
 
 
 
 
 
 
 
 

 

 

 

 

 

 

 

 

 
 

  

DRUIWE van De 
Doorns! 

  
Die Ruimte Sentrum in Millsstraat 
96, verkoop weer weekliks heerlike 

druiwe, vars afgelewer vanaf De 
Doorns, vanaf Dinsdag, 12 April 

2022. 
 Koste: R85 vir 3.5 kg 

Plaas asseblief u bestelling teen  
Maandae 10h00 vir afhaal op 

Dinsdae.  
Skakel  

Jean-Marie / Gerda by 
021-8548234 

 



Gert Rossouw... ‘n staatmaker, kranige sportman, getrou, eerlik, ‘n 

pappa, ‘n gesinsman, eggenoot en man van God. Iemand wat inspireer, 

wat ander bo homself stel, sy gesin altyd eerste stel, en een-maal ‘n 

vriend van Gert…altyd ‘n vriend. 

Wat begin het in Augustus 2021 as ‘n seer heup – het begin Desember 

2021 verander in aggressiewe Myeloma (Beenmurg kanker) - Graad 3.  

Wat slegs ‘n gewone sonar van ‘n spier in jou heup moes wees – het 

verander in ‘n hele omwenteling in hulle lewe. Nie net vir Gert (40jr) nie 

– maar vir sy vrou, Erika en hulle kinders Zuandro (12) en Ziani (7). Waar 

ander uitgesien het vir Kersfees en Desember vakansie – moes Gert en Erika die nuus aan hulle 

kinders breek van 'hoe siek pappa is'. En tog deur dit alles - was daar nooit die vrae ‘waarom en 

hoekom’ nie…maar eerder die woorde – ‘My God is Groot’. 

Met die diagnose vroeg Desember 2021 - het hulle mediese skema onttrek wat ongelooflike 

finansiële druk op hulle geplaas het. Doktersbesoeke, spesialis besoeke, MRI-scans van R15000 

elk…die lys gaan aan. Verder is bevestig dat daar kwaadaardigheid is in sy bobeen, pelvis, rugwerwels 

en ribbes. Nog ‘n dringende operasie vir ‘n pen in sy bobeen was R140 000.  

Gert is besig met die eerste stel chemo sessies – wat bestaan uit 6 x R35000 per sessie (R210 000). 

Na die chemo sessies moet ‘n beenmurgoorplanting plaasvind, met kostes wat wissel van R500 000 

– R1 000 000.  Al hierdie bogenoemde gebeur tans kontant.  En dan sluit dit nie eers die ER, 

noodgevalle, medisyne, bloedtoetse, doktersafsprake ens in nie… 

Ek tik vandag hierdie brief – nie omdat Gert se geloof enigsins klein is nie, inteendeel van ons almal 

wat hierdie brief lees – oorskry Gert se geloof en vertroue ons almal sin. Ek tik hierdie brief sodat dit 

jou hart moet aanraak, jou laat besef dat die lewe kort is, die lewe in ‘n oogwink kan verander en dat 

jy moet dankbaar wees…vir groot dinge maar ook vir klein dingetjies. 

As jy hierdie storie lees, lees dit asseblief met jou hart. As dit nie vir jou moontlik is om finansieel by 

te dra nie, dat jy asseblief in gebed sal treë vir Gert en sy gesin. Dis ‘n pappa wat nog sy kinders moet 

sien grootword, ‘n pappa wat sy dogtertjie moet leer dans, ‘n pappa wat sy seuntjie moet leer hoe 

om ‘n goeie man vir sy vrou eendag te wees…en dis ‘n man wat so graag saam met sy skoolliefde wil 

oud raak. 

Soos wat Gert dit stel – ‘Ons glo dat die Here wil hê ons moet ‘n pad stap wat ons nie self sou kies nie, 

maar ‘n pad wat ons sterker maak in ons geloof sodat ons ‘n groot getuienis kan lewer en sodoende 

ander mense in dieselfde situasie of mense wat op ons pad kom nader aan die Here te lei.’ 

Ek glo vas dat God hierdie storie van Gert op die regte persone se pad sal stuur... 

 

Klik op die link vir meer inligting of as jy ‘n bydrae wil maak: 

https://www.backabuddy.co.za/gert-rossouw 

 

 

https://www.backabuddy.co.za/gert-rossouw

